114 & > WFE<HFL? 3 FFL BRGNP~

(45 a6 isd (RAE: $5238)] RI S48 %15

Tama mu

Nigan ku kingal malu balay snlhayang na ka tama, mtrul kingal
kngkawas mu ciida muda ku pklu ini mu balay klay mi mqgraqil oda, uka
mmanu ka kari na, mtna balay hhaan tblayag/ttama msangay asu, bigan ku
na mtkray balay biyax sdurun ku na utux baraw. Nigan ka sediq so ni
rmngaw’”’ Babaw dxral hini kmalu balay mi paru bay lileyh Inglung u kiya
ka sapah.” Kari tama u asi eniq pusu gqcahur mu ini bay kllu mniq Inglungan
mu, dhog ku mtkla paru ka kndkilan mu ciida, mtna bay emptsa mi mtna
bay dangi ka tama mu, ini nami eling kari ana manu kari ka srngaw nami, so
balay hiru deynki ucilung dmudu ddaan mu kddiyax,ndudu na kari u toso
balay kmalu kari ka tnsan na, ado kndax tnsa kari tama u kiya asi thngay cka
gnudus mu.

Lnglung ku nanaq ciban kmalu ka bnuway utux baraw niq babaw dxral
hini u kiya nigan ku kingal thmuku utux baraw mi umalu bay sediq ka tama.
Rmngaw so ni kari pneyyah Tekwow paru knklaan ka Hayney* Ita sediq u
uka ta bbiyax muda umaw tama mi bubu ka ita sediq sa.” Enduwa balay,
uka ta brahang muru nag Inglungan ta mawu tama mi bubu,nasi ku na bigun
malu tama ka utux baraw u kiya ciban malu gnblayag mi grasun mu balay

ka so ni oda.

Mniq cka Inglungan mu, sapah ka skbiyax na balay gnlahang, ini
balay rngaw sa mowic ka tama, mdrumuc gmpah mi mlu balay gnlahan
sapah, ana mnarux ini bay sruwa musa pgita ising uri, kiya tama mu mnig
Inglungan mu mtkray mi ini na baka muda kana ka mqragin oda, tnsapah ka
skbiyax na gnlahang mi sgpah kddiyax, ananag muriq ida na rbxun pusa
Inglungan na. Enduwa so ni ka kari, uxay ku ka nagah kuxul, ida kndax
balay Inglungan mu miyah psqaras tama, uka balay ana manu ssaan na mi
nagah kari skbiyax na balay muda ka ddaan sapah, kiya wada na dhuq
dmanga paru kana ka lagi. Mqgaras ku balay kndax ku lagi ciping sluhay
nami utux baraw ka tnsapah mu, diyax diyax ini alax dmudu rmngaw yami
ka tama , 1da mangal patas utux baraw tmsa rmngaw’’ Tlbu nanaq ka
Inglungan, snparu thmuku utux baraw mi muwaru sediq” so ni tmsa rmngaw
yami ka tama.

Ananag wada maxal kngkawas ka tama mu da, dhoq sayang ini ku stoq
Inglung ida mniq cka Inglungan mu ka hyaan, nasi ku Inglung tama ciida
haan mu rmawah gmita ka sasing, cka ruma sasing Imlamu ka kdmacun
gtaan, kiya tama mu u sprung na balay gmita msupu Inglungan ka kingal

sapah, ida emblayag mi mqgaras balay mtuhuy ka tnsapah nami.

